
ABSTRAK 

Pengambilan buah-buahan adalah baik untuk kesihatan, pelbagai usaha perlu 
dilaksanakan untuk menggalakkan pengambilan buah-buahan di kalangan pelajar 
kanak-kanak. Kajian ini adalah bertujuan untuk mengkaji tahap penerimaan buah 
jambu batu di kalangan pelajar tahun empat di sekitar Kota Kinabalu berdasarkan 
kesan teknik pemotongan dan pembungkusan yang berbeza. Seramai 207 lelaki 
(50.2 %) dan 205 perempuan (49.8 %) dari empat buah sekolah rendah terlibat 
dalam kajian ini. Soal selidik dan kajian secara pemerhatian dijalankan untuk 
menentukan antara sembilan jenis kombinasi teknik pemotongan dan 
pembungkusan buah jambu batu yang pelajar paling gemari. Ujian penerimaan 
sensori ke atas buah jambu batu juga turut dijalankan. Melalui soal selidik yang 
dijalankan, kombinasi bentuk segi em pat tepat dengan kotak plastik adalah paling 
digemari iaitu seramai 170 responden (41.3 %) memilihnya. Pembungkusan kotak 
plastik (66.0 %) dan bentuk segi empat tepat (55.1 %) masing-masing juga 
mendapat sambutan yang paling tinggi apabila responden memilihnya secara 
berasingan. Tiada perbezaan signifikan (p>0.05) di antara pemilihan kombinasi 
teknik pemotongan dan pembungkusan buah jambu batu dengan jantina 
responden. Tahap penerimaan sensori buah jambu batu mendapat tahap kesukaan 
yang baik di kalangan responden. Nilai min untuk atribut rasa ialah 4.55± 0.83, 
keranggupan dengan nilai min 4.45±0.93 dan warna isi buah jambu batu dengan 
nilai min 4.33±0.98. Tiada hubungan di antara kombinasi teknik pemotongan dan 
pembungkusan buah jambu batu dengan penerimaan sensori buah jambu batu 
iaitu rasa (x2=10.55, p > 0.05), keranggupan (x2=8.10, p > 0.05) dan warna 
(x2=8.89, p > 0.05) . Kesimpulanya, pengambilan dan pemilihan buah jambu batu 
tidak dipengaruhi oleh teknik pemotongan dan pembungkusan buah jambu batu. 

ABSTRACT 

THE ACCEPTANCE LEVEL OF GUA VA FRUITS WITH DIFFERENT SLICING 
AND PACKAGING TECHNIQUES AMONG STANDARD FOUR STUDENTS 

AROUND KOTA KINABALU 

Fruit intakes are important to maintain health initiative should be taken to 
encourage fruits consumption among children. This study was done to determine 
the acceptance level of guava fruits with different slicing and packaging techniques 
among standard four students. There were 207 males and 205 females from four 
primary schools involved in this study. Consumer survey and observation 
techniques were conducted to determine the most preferable combination of slicing 
and packaging technique and the sensory acceptance of guava frUits among 
students. Based on the consumer survey conducte~ the combination of rectangular 
guava with plastic box was the most preferable where 170 responden (41.3 %) 
chose it. However, when the slicing and packaging designs were conducted 
separate/~ both the rectangular shape and plastic box were rated highest 
respectively with 66 % and 55.1 %. There was no significant difference among 
respondens toward the slicing and packaging technique of guava. The sensory 
rating of guava among respondens were good generally. The mean value of taste is 
4.55:1:0.8~ texture with mean value 4.45:1:0.86 and colour of the guava with mean 
value 4.33:£0.98. There is no correlation between sensory acceptance and the 
combination of slicing and packaging technique of guava with taste (;1=10.55, p > 
0.05J texture (;I=8.1~ p > 0.05) and colour (;1=8.89, p > 0.05). Thus, the 
preference of the combination of slicing and packaging technique is not influenced 
the by sensory acceptance of guava fruits. 

Bab 1 

PENDAHULUAN 

1.1 Pengenalan 

World Health Organization menyatakan pengurangan pengambilan buah-buahan 

dan sayur-sayuran merupakan antara sepuluh punca utama kadar kematian di 

seluruh dunia. Sebanyak 2.7 juta nyawa dapat diselamatkan setiap tahun jikalau 

pengambilan buah-buahan dan sayur-sayuran adalah mencukupi di kalangan rakyat 

(World Health Organization, 2003). Selain itu, obesiti di kalangan kanak-kanak juga 

semakin meningkat di negara membangun dan juga negara sedang membangun. 

Di Amerika Syarikat, obesiti merupakan masalah serius yang berlaku di kalangan 

kanak-kanak (Lakkakula et a/., 2010) .. Kanak-kanak cenderung untuk memilih 

makanan yang tinggi lemak, garam serta kalorinya dan mereka jarang melakukan 

aktiviti fizikal. Selain itu, pengambilan buah-buahan adalah kurang daripada yang 

disarankan. 

Buah-buahan berada pada aras kedua di Piramid Makanan Malaysia. 

Malaysia Dietary Guidelines (2010) menetapkan cadangan hidangan untuk buah

buahan adalah sekurang-kurangnya dua hidangan sehari. Buah-buahan adalah 

rendah tenaga dan apabila pengambilannya dalam pelbagai varieti, ia 

membekalkan sumber vitamin seperti vitamin C dan vitamin A, mineral seperti 

kalsium dan magnesium, serabut dan bahan bioaktif seperti fitokimia. Jambu batu 

terutamanya ialah sumber asid askorbik atau vitamin C, vitamin A, kalsium, 

magnesium dan sera but yang unggul dalam pemakanan kita. Kandungan vitamin C 

di dalam jambu batu adalah dua kali ganda lebih banyak daripada buah sitrus iaitu 

49 mg per 100 9 (Tee et a/., 1997). Vitamin C berperanan sebagai zat antioksidan. 

Oleh itu, pengambilan buah jambu batu adalah baik untuk kesihatan dan ia dapat 

mengelakkan dan mengurangkan risiko untuk menghidapi penyakit seperti obesiti, 

strok, tekanan darah tinggi (World Health Organization, 2003), kardiovaskular (Liu 

et a/., 2000), diabetes (Fung et a/., 2002) dan juga kanser (World Cancer Research 

Fund and American Institute For Cancer Research, 2007). Selain itu, buah jambu 

batu mempunyai rasa yang manis, ranggup dan sedap untuk dimakan. Buah ini 

berpotensi untuk dipromosikan kepada setiap lapisan masyarakat ini termasuklah 

kanak-kanak. Secara tidak langsung, kanak-kanak akan digalakkan dan didorong 

untuk meningkatkan pengambilan buah-buahan dalam pemakanan. 

Pelbagai usaha perlu dilakukan untuk mendidik generasi muda untuk 

meningkatkan dan mengamalkan pengambilan buah-buahan dalam pemakanan. 

Kanak-kanak merupakan golongan sasaran yang perlu dididik dan diajar kerana 

corak dan tabiat makan di kalangan kanak-kanak lebih mudah dibentuk jika 

dibandingkan apabila mereka dewasa nanti (Birch, 1999). Selain itu, corak 

pemakanan kanak-kanak yang sihat akan menentukan pertumbuhan, 

p.erkembangan dan mempengaruhi kesihatan . kanak-kanak apabila besar nanti. 

Kanak-kanak adalah senang dipengaruhi oleh pandangan mata iaitu cara 

persembahan dan pembungkusan makanan. Mereka suka rasa manis manakala 

menolak makanan yang berasa pahit. Komponen rasa utama buah-buahan 

contohnya buah sitrus ialah rasa manis dan rasa masam. Rasa manis buah 

merupakan faktor penting yang dapat menentukan tahap penerimaan kanak-kanak 

ke atas buah-buahan (Birch, 1979). 

Terdapat pelbagai jenis buah-buahan yang dijual di gerai buah-buahan 

seperti buah betik, nanas, jambu batu, tembikai dan sebagainya. Buah-buahan 

yang dipotong diletakkan dalam bungkusan untuk memudahkan pengambilan 

pengguna. Buah jambu batu selalunya dipotong dalam bentuk panjang, bentuk 

kiub dan bentuk yang nipis. Ia akan dibungkus dalam polipropilena yang 

mempunyai ciri lutsinar. Pemotongan dan pembungkusan yang menarik akan 

mendapat sambutan yang baik kerana ia adalah senang diambil, dimakan dan 

dibawa. Gerai buah-buahan ini boleh didapati berhampiran sekolah, pejabat, 

kompleks membeli-belah dan tempat yang merupakan tumpuan orang ramai. 

Golongan bekerja, pelajar dan golongan umum akan cenderung untuk mengambil 

buah apabila ia senang didapati dan mudah untuk dimakan. Namun, golongan 

kanak-kanak jarang didedahkan kepada pengambilan buah-buahan kecuali mereka 

yang berasal dari keluarga yang tinggi sosioekonomi ataupun mereka yang 

menitikberatkan kesihatan badan. 

Swanson et al. (2009) telah menjalankan kajian mengenai kesan 

pemotongan epal dan oren untuk menggalakkan pengambilan buah-buahan di 

kafeteria sekolah rendah. Keputusan kajian menunjukkan pelajar sekolah rendah 

cenderung untuk memilih oren dan epal yang telah dipotong jika dibanding dengan 

sebiji buah. Terdapat beberapa buah pasaraya di Dutch yang memperkenalkan 

"snek buah", bite size sayur-sayuran atau potongan buah-buahan dengan 

pembungkusan yang menarik. Buah-buahan yang segar dipotong dijadikan snek 

bagi golongan biasa dan ia juga merupakan salah satu komponen dalam program 

makanan di sekolah. Ini memberi. kemudahan kepada mereka yang aktif, cara 

pengambilan buah-buahan kurang kalori yang menjimatkan masa dan pengambilan 

snek yang sihat di kalangan orang ramai. 

The International Fresh-cut Produce Association (IFPA) mendefinisikan 

produk yang dipotong segar sebagai buah-buahan atau sayur-sayuran yang telah 

digunting atau dikupas kulit atau dipotong kepada 100 % produk yang boleh 

digunakan dengan cara pembungkusan atau dipekkan untuk menawarkan 

pelanggan dengan kandungan nutrisi yang tinggi, memudahkan dan mengekalkan 

kesegaran serta rasa asalnya (Lamikanra, 2002). Fresh Del Monte Produce Inc 

merupakan pembekal, pemasar dan pengedar buah-buahan dan sayur-sayuran 

yang dipotong segar dan berkualiti tinggi di dunia ini terutamanya di negara Eropah, 

Afrika dan Timur Tengah. Fresh Del Monte juga membekalkan 'snek buah' iaitu 

buah-buahan segar yang telah dipotong dan dipek dalam bekas yang mudah dan 

senang dibawa. Cara ini paling sesuai untuk mereka yang bekerja, sibuk dan tiada 

masa untuk mencuci, mengupas dan memotong buah. Maka 'snek buah' ini adalah 

sesuai dengan cara hidup zaman sekarang. 

3 

UMS 
UNIVERSITI MALAYSIA SABAH 



Oleh itu, cara yang efektif untuk menarik minat kanak-kanak terhadap 

pengambilan buah-buahan diusahakan. Kajian seperti mengkaji teknik pemotongan 

dan pembungkusan yang berbeza untuk menentukan tahap penerimaan buah

buahan di kalangan kanak-kanak dilaksanakan. Kajian ini boleh diaplikasikan dalam 

program-program sekolah dan kempen-kempen bagi meningkatkan pengambilan 

buah-buahan di kalangan orang ramai. 

1.2 Hipotesis 

Menguji samada terdapat perbezaan dari segi tahap penerimaan buah jambu batu 

berdasarkan kombinasi teknik pemotongan dan pembungkusan serta tahap 

penerimaan sensori buah jambu batu di kalangan pelajar tahun empat di sekitar 

Kota Kinabal.u. 

1.3 . Objektif 

1. Mengenalpasti kombinasi teknik pemotongan dan pembungkusan jambu 

batu yang mendapat penerimaan yang baik di kalangan pelajar tahun empat 

. sekolah rendah di Kota Kinabalu. 

2. Mengkaji tahap penerimaan sensori ke atas jambu batu di kalangan pelajar 

tahun empat sekolah rendah di Kota Kinabalu. 

3. Untuk melihat perhubungan di antara kombinasi teknik pembungkusan dan 

pemotongan dengan tahap penerimaan sensori jambu batu di kalangan 

pelajar tahun empat sekolah rendah di Kota Kinabalu . 

BAB 2 

ULASAN KEPUSTAKAAN 

2.1 Buah-buahan 

Mengikut Shorter Oxford English Dictionary, definisi buah ialah hasil yang boleh 

dimakan daripada tumbuhan atau pokok yang terdiri daripada biji dan sampulnya, 

terutamanya apabila sampulnya berair dan berpulpa. Definisi pengguna untuk buah 

ialah hasil tumbuhan yang berperisa aromatik, iaitu samada mempunyai rasa manis 

semula jadi atau dijadikan manis sebelum dimakan pada asasnya ia ialah makanan 

manis (Wills et aI., 2004). Contoh buah-buahan ialah pisang, betik, jambu batu, 

tembikai, epal, oren dan sebagainya. Kebanyakan buah-buahan yang telah masak 

akan dimakan segar. dan mentah, ini akan memberikan rasa manis buah-buahan. 

Sesetengah buah pula akan dimakan sebelum masak dan selalunya akan dimakan 

bersama cecahan masam pedas. Buah yang masak dan yang belum masak akan 

digunakan dalam pemasakan ataupun digunakan dalam pembuatan salad yang 

memberi rasa yang lazat. Buah-buahan ini boleh dimakan dalam bentuk jus buah

buahan, buah bertin, buah jeruk dan sebagainya dengan lebih keutamaan adalah 

tanpa gula dan bahan pengawetan. 

Buah-buahan berada pada aras kedua di Piramid Makanan Malaysia. 

Malaysia Dietary Guidelines (2010) menetapkan cadangan hidangan untuk buah

buahan adalah sekurang-kurangnya dua hidangan sehari. Pelbagai varieti buah

buahan dalam bentuk segar, tin, buah kering semulajadi dan 100 % jus buah

buahan tanpa gula serta bahan pengawet harus diambil pada setiap sajian. Buah

buahan adalah rendah tenaga dan apabila pengambilannya dalam pelbagai varieti, 

ia membekalkan sumber vitamin seperti vitamin C dan vitamin A, mineral seperti 

kalsium dan magnesium, serabut dan bahan bioaktif seperti fitokimia. 

World Health Organization menubuhkan International Expert Group Meeting 

dari 25 hingga 27 Ogos 2003 untuk membincang tentang cara-cara untuk 

mempromosikan pengambilan buah-buahan dan sayur-sayuran yang mencukupi 

untuk menangani dan mengurangkan risiko untuk menghidapi penyakit seperti 

obesiti, strok, tekanan darah tinggi (World Health Organization, 2003), 

kardiovaskular (Liu et al., 2000), diabetes (Fung et a/., 2002) dan juga kanser 

(World Cancer Research Fund and American Institute For Cancer Research, 2007) 

yang berpunca dari kekurangan pengambilan buah-buahan(World Health 

Organization, 2003). 

2.2 Jambu Batu 

Jambu batu ialah antara buah-buahan tempatan di negara ini. Nama saintifik jambu 

batu ialah Psidium guajava L dan tergolong dalam famili Myrtaceae. Famili ini 

mengandungi 80 genera dan 3000 spesies. Jambu batu berasal dari kawasan 

tropika Amerika Selatan dan kini tersebar luas di kawasan-kawasan yang beriklim 

tropika dan subtropika. Kini, jambu batu ditanam di lebih 50 buah negara di seluruh 

kawasan tropika dan subtropika termasuklah sebahagian kawasan Mediterranean. 

Antara negara-negara yang mengeluarkan jambu secara besar-besaran ialah Brazil, 

Colombia, Mexico, Caribbean, Amerika Syarikat (Florida dan Hawaii), Australia, 

Filipina, India dan Afrika Selatan. Negara-negara pengeksport jambu batu yang 

utama ialah Amerika Tengah, Brazil dan Afrika Selatan. Di Malaysia, negeri utama 

di mana jambu batu ditanam secara komersial ialah di Perak, Johor, Selangor dan 

Pahang (Parimin dan Nurul, 1992). Jadual 2.1 menunjukkan klasifikasi taksonomi 

tanaman buah jambu batu. 

JaduaI2.1: Klasifikasi taksonomi tanaman buah jambu batu 

Alam Plantae 

Kumpulan 

Sub-kumpulan 

Kelas 

Susunan 

Famili 

Genus 

Spesies 

Sumber: Parimin dan Nurul, 1992. 

2.2.1 Botani 

Spermatophyta 

Angiospermae 

Dicotyledonae 

Myrtales 

Myrtaeeae 

Psidium 

Psidium guajava, Linn 

Dari segi botani, pokok jambu batu mempunyai dahan yang tinggi. Ketinggiannya 

boleh meneapai tiga hingga sepuluh meter. Amnya usia tanaman jambu batu 

adalah sekitar 30 hingga 40 tahun. Satangnya berdiameter 30 em dan ia 

mempunyai kayu keras, liat, tidak mudah patah, kuat dan padat. Kulit batang 

berwarna pueat dan liein, kulitnya akan mengelupas apabila pokoknya membesar. 

Pada fasa ini tanaman mengalami penggantian kulit. Satang dan dahan-dahannya 

berwarna coklat dan keperang-perangan. Satang pueuk muda bersegi empat, 

bergerigis dan berbulu manakala daun jambu batu berbentuk bulat memanjang, 

bulat lurus atau bujur dengan hujungnya berbentuk tumpul dan bulat di 

pangkalnya. Tanaman jambu batu boleh berbuah dan berbunga sepanjang tahun. 

Jambu batu tumbuh dengan baik pada iklim khatulistiwa dan tropika serta 

mempunyai suhu yang agak seragam iaitu 27 hingga 28 O( sepanjang tahun. 

Pertumbuhan pokok jambu batu memerlukan taburan hujan tahunan antara 2000 

hingga 3000 mm setahun dan di atas tanah jenis lo~ yang dalam, subur dan tiada 

saliran air yang baik. Tanah-tanah marginal seperti tanah bris, tanah gam but, dan 

tanah bekas 10m bong juga boleh ditanam tetapi memerlukan pengubahsuaian 

dalam amalan kultur tertentu. Oleh itu, iklim di Malaysia amat sesuai untuk 

pertumbuhan jambu batu (Parimin dan Nurul, 1992). 

2.2.2 Jenis Dan Varieti 

Jambu batu boleh dibahagikan kepada dua kumpulan iaitu jenis untuk dimakan 

segar dan jenis untuk diproses. Jambu batu yang dimakan segar adalah bersaiz 

besar, berisi tebal, berbiji sedikit atau tanpa biji, manis dan ranggup. Manakala 

jenis untuk diproses mempunyai isi berwarna merah atau merah jambu dan 

beraroma kuat pada peringkat buah masak dengan kandungan asid yang tinggi 

iaitu sesuai untuk tujuan pemprosesan. Jenis untuk dimakan segar pula 

dibahagikan kepada dua jenis iaitu jenis berbiji dan jenis tanpa biji (Ciri- ciri 

pengenalan klon jambu batu, 1995). Jambu batu varieti Kampuchea (GU8) adalah 

berbiji dan dipilih untuk dimakan segar. Varieti jambu batu ini paling meluas 

penanamannya di Malaysia kerana hasilnya yang tinggi dan mutu buahnya yang 

baik. Ia boleh berbuah selepas enam hingga lapan bulan ditanam. Kemuncak 

pembungaan dan pembuahan ialah dua hingga tiga kali setahun. Buah varieti 

Kampuchea adalah besar, berbentuk bulat panjang dan berat antara 450 9 

sehingga 500 g. Kulitnya nipis, hijau, licin dan isinya tebal, berwarna putih dan 

ranggup pad a peringkat matang. Varieti .Kampuchea ini merupakan kultivar pencuci 

mulut yang amat baik. Buah boleh dipetik pada 14 hingga 16 minggu selepas 

berputik iaitu warna kulit bertukar daripada hijau ke hijau kekuningan. Selepas 

dipetik, buah boleh disimpan selama tiga hingga empat hari pada suhu biasa, 28°C. 

Buah yang disimpan pad a suhu 10°C boleh tahan sehingga empat minggu (Ciri- ciri 

pengenalan klon jambu batu, 1995). 

2.2.3 Nilai Pemakanan 

Jambu batu ialah sumber asid askorbik atau vitamin C, Vitamin A, kalsium, 

magnesium dan serabut yang unggul dalam pemakanan kita jika dibandingkan 

dengan buah-buahan tempatan yang lain. Berdasarkan Malaysian Food 

Composition Data Base Programme, jambu batu merupakan antara buah-buahan 

yang mempunyai kandungan Vitamin C yang paling tinggi. Kandungan vitamin C di 

dalam jambu batu adalah dua kali ganda lebih banyak daripada buah sitrus iaitu 49 

mg per 100 g. Akan tetapi sebahagian besar vitamin C di dalam jambu batu telah 

diserap di bahagian kulit dan isi luarnya yang lembut dan tebal. Jambu batu yang 

mencapai peringkat matang atau masak mengandungi kandungan vitamin C yang 

tinggi. Maka, jambu batu lebih sesuai dimakan ketika ia baru matang atau masak 

jika dibandingkan ketika ia terlalu matang atau masak. Satu saiz hidangan buah 

jambu memberi 168 mg vitamin C. Satu saiz hidangan yang diambil kira ialah 

sepotong buah yang besar tanpa kulit serta bijinya dan beratnya ialah 111 9 (Tee 

et aI., 1997). Vitamin C berperanan sebagai zat antioksidan dan serat diet di 

sam ping membantu membina sistem penghadaman yang sihat dan mencegah 

sembelit. 

Jadual 2.2: Komposisi zat makanan dalam 100 gram bahagian Jambu 

batu yang boleh dimakan. 

Nilai pemakanan Kuantiti 

Nilai kalori (Kcal) 46.0 

Kandungan air (g) 81.2 

Protein (g) 1.1 

Lemak (g) 0.2 

Karbohidrat (g) 10.0 

Serabut (g) 6.8 

Abu (g) 0.7 

Kalsium (mg) 33.0 

Fosforus (mg) 15.0 

8esi (mg) 1.2 

Natrium (mg) 23.0 

Kalium (mg) 29.0 

Retinol (lJg) 0 

Karoten (lJg) 60.0 

RE (lJg) 10.0 

Vitamin 81 (mg) 0.1 

Vitamin 82 (mg) 0.05 

Niasin (mg) 1.1 

Vitamin C (mg) 152.0 

Sumber: Tee et al. (1997) 

